Bakı Şəhəri üzrə Təhsil İdarəsinə, Nazirliyin tabeliyində olan tədris
müəssisə, idarə və təşkilatların
rəhbərlərinə   
“2011-ci il və sonrakı üç il üçün xərclər smetalarının 

layihələrinin tərtibi barədə”


Azərbaycan Respublikası Maliyyə Nazirliyinin 08 aprel 2010-cu il tarixli 02/03-76-1993 nömrəli məktubuna və «Büdcə sistemi haqqında» Azərbaycan Respublikası Qanununun 11.6-cı maddəsinə müvafiq olaraq 2011-ci il və sonrakı üç il üçün xərclər smetalarının layihələrinin tərtibinə dair aidiyyəti yardımçı sənədlər göndərilərək Sizdən xahiş olunur.
1. Qüvvədə olan qanunvericiliyə uyğun olaraq 2011-ci il və sonrakı üç il üçün büdcə və büdcədənkənar vəsaitlər üzrə layihələri vahid büdcə təsnifatının parametrlərinə müvafiq olaraq keyfiyyətlə hazırlayıb müvafiq izahat, yardımçı materiallar, lazımi hesablamalar, qiymətləndirmələr və təsdiqedici sənədlərlə birlikdə (əlavələr müvafiq vəzifəli şəxslərin imzası ilə təsdiq olunmaqla) 2010-cu ilin iyunun 1-dək Nazirliyin İqtisadiyyat şöbəsinə təqdim edəsiniz.

2. Xərclər smetalarının layihələri tərtib edilərkən qanunvericiliyə müvafiq olaraq ilk növbədə müdafiə olunan, sonra isə digər xərclərə olan tələbat nəzərə alınmalı, cari və əsaslı xərclərin azaldılması və təkmilləşdirilməsi istiqamətində tədbirlər görülməlidir.

3. Xərclər smetalarının layihələrinin tərtibi zamanı «Büdcə sistemi haqqında» Azərbaycan Respublikası Qanununun 11.7-ci maddəsinə müvafiq olaraq büdcədənkənar vəsaitlər mütləq nəzərə alınmalı, iqtisadi təsnifat üzrə büdcədənkənar vəsaitlərin xərc paraqrafında, maddə və yarımmaddəsində proqnozlaşdırılacaq məbləğlər qədər müvafiq bölmənin büdcə xərclərinin azaldılmasına nail olunmalıdır.

4. Ştatların sayının artırılması, şəbəkənin genişləndirilməsi (büdcədənkənar vəsait hesabına maliyyələşənlər üzrə ayrıca göstərilməklə), struktur islahatları və digər zəruri tədbirlər üçün əlavə vəsait tələb olunarsa bu barədə əsaslı izahat və müvafiq hesablamalar xərclər smetalarının layihələrinə əlavə edilməlidir. 

5. Dövlət büdcəsi vəsaitinin səmərəli istifadəsini təmin etmək məqsədi ilə boş (vakant) ştatlar (vakant ştatların vəzifə adı, sayı və vəzifə maaşı göstərilməklə) barədə məlumatlar hər rübdən sonrakı ayın 5-dək Nazirliyin İqtisadiyyat şöbəsinə təqdim edilməlidir.
6. Balansda olan əsas vəsaitlərin, o cümlədən nəqliyyat vasitələri, inventar və avadanlıqların siyahısı (alınma tarixi, istismar vəziyyəti və s. göstərilməklə) xərclər smetalarının layihələrinə əlavə edilməlidir. 

7. Qeyd olunanlarla yanaşı təqdim edəcəyiniz xərclər smetasının layihəsinə aşağıdakı məsələlərlə bağlı təkliflərin və materialların əlavə edilməsini məqsədəmüvafiq hesab edirik:

-  rəhbərlik etdiyiniz təşkilat üzrə ən azı 4 illik inkişaf proqramının layihəsini;

-  qanunvericilik və hüquqi bazanın, xərc normativlərinin və əməyin ödənişi sisteminin təkmilləşdirilməsinə dair təklifləri;


-  büdcədənkənar vəsaitlərin yaranma mənbələrinin dəqiqləşdirilməsinə və onların reallığının təmin edilməsinə, bu vəsaitin istifadə istiqamətlərinin təkmilləşdirilməsinə dair təklifləri.


Bildiririk ki, hələ də bir sıra tədris müəssisə, idarə və təşkilatlar maliyyə-təsərrüfat fəaliyyətini tam qiymətləndirmədən əsaslandırılmamış xərclər smetası layihəsi hazırlayır, habelə tələb olunan materialları və digər zəruri sənədləri müəyyən olunmuş müddətdə təqdim etmirlər ki, bu da son nəticədə Təhsil Nazirliyinin icmal büdcə layihələrinin keyfiyyət göstəricilərinə mənfi təsir edir.

Qeyd olunanları nəzərə alaraq, xərclər smetalarının layihələrinin vaxtında təqdim olunmasını təmin etməyiniz xahiş olunur. 

